
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ Էկոնոմիկայի նախարարություն
	28.06.2022թ.

	
	01/10.100-2022

	Ի պատասխան Ձեր ս.թ. հունիսի 10-ի N 01/12/4417-2022 գրության` հայտնում ենք, որ «Տիեզերական տեխնիկայի և օբյեկտների օգտագործման (շահագործման), մշակման, ստեղծման, փորձարկման կարգը հաստատելու մասին» ՀՀ  կառավարության որոշման նախագծի լրամշակված տարբերակի վերաբերյալ ՀՀ էկոնոմիկայի նախարարությունը դիտողություններ և առաջարկություններ չունի։
	Ընդունվել է։

	2. ՀՀ քաղաքաշինության, տեխնիկական և հրդեհային անվտանգության տեսչական մարմին
	16.06.2022թ.

	
	ՔՏՄ/06.1.3/8961-22

	Ի պատասխան թիվ N 01/12/4417-2022/  գրության` տեղեկացնում եմ, որ ՀՀ քաղաքաշինության, տեխնիկական և հրդեհային անվտանգության տեսչական մարմինը  «Տիեզերական տեխնիկայի և օբյեկտների օգտագործման (շահագործման), մշակման, ստեղծման, փորձարկման կարգը հաստատելու մասին» ՀՀ կառավարության որոշման նախագծի լրամշակված տարբերակի վերաբերյալ առաջարկություններ չունի։ 
	Ընդունվել է։







	3. ՀՀ արտակարգ իրավիճակների նախարարություն
	20.06.2022թ.

	
	N 01/01/.1/3979-2022

	[bookmark: _Hlk105764650]  Արտակարգ իրավիճակների նախարարությունը «Տիեզերական տեխնիկայի և օբյեկտների օգտագործման (շահագործման), մշակման, ստեղծման, փորձարկման կարգը հաստատելու մասին» ՀՀ  կառավարության որոշման նախագծի (այսուհետ՝ Նախագիծ) լրամշակված տարբերակի վերաբերյալ  առաջարկում է Նախագծի հավելվածի «1.Ընդհանուր դրույթներ» գլխի 2-րդ կետում  «պատվիրատուի տեխնիկական բնութագրերին համապատասխան» բառերը փոխարինել «պատվիրատուի կողմից ներկայացված տեխնիկական բնութագրերին համապատասխան» բառերով:  

	Ընդունվել է։

	4.ՀՀ արդարադատության նախարարություն
	02.08.2022թ

	
	N/27.2/33765-2022

	        1.«Տիեզերական տեխնիկայի և օբյեկտների օգտագործման (շահագործման), մշակման, ստեղծման, փորձարկման կարգը հաստատելու մասին» Հայաստանի Հանրապետության կառավարության որոշման լրամշակված նախագծի (այսուհետ՝ Նախագիծ) վերնագրի, 1-ին կետի և վերջինով հաստատվող Հավելվածի (այսուհետ՝ Հավելված) վերնագրի համաձայն նախատեսվում է  հաստատել «Տիեզերական տեխնիկայի և օբյեկտների օգտագործման (շահագործման), մշակման, ստեղծման, փորձարկման կարգը», մինչդեռ Հավելվածի 1-ին կետում առկա են դրույթներ տիեզերական տեխնիկայի և օբյեկտների նախագծման, տեխնիկական կանոնակարգման, այդ թվում՝ համապատասխանության գնահատման իրականացվող գործունեության վերաբերյալ: Հավելվածի ամբողջ տեքստում առկա են կարգավորումներ նաև տեխնիկական կանոնակարգերի, տեխնիկական բնութագրերի, տեխնիկական պայմանների սահմանման վերաբերյալ: Բացի այդ, Հավելվածում առկա են նաև ստանդարտներին վերաբերող կարգավորումներ, մասնավորապես՝ տրվում են ստանդարտ, ազգային ստանդարտ, միջազգային ստանդարտ եվրոպական ստանդարտ, տարածաշրջանային ստանդարտ, միջպետական ստանդարտ հասկացությունների սահմանումները, սահմանվում են դրույթներ այն մասին, թե ովքեր են արտադրողները, ինչ է որակը, ինչ են ստանդարտացման կանոններն ու ուղեցույցերը, տեխնիկական մասնագրերը: Այս առումով անհրաժեշտ է հաշվի առնել, որ հիշյալ դրույթները Նախագծի կարգավորման առարկայի շրջանակից դուրս են և հանդիսանում են օրենքի կարգավորման առարկա: Բացի այդ,  անհամապատասխանություն է առաջանում Հավելվածի դրույթների և Նախագծի ու  Հավելվածի վերնագրերի միջև, ինչպես նաև բացակայում է վերոնշյալ կարգավորումների իրավական հիմքը: Այդ առումով, հարկ ենք համարում անդրադառնալ հիշյալ իրավակարգավորումներին: Այսպես՝
          «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն` ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
 Սահմանադրության  6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
   «Ստանդարտացման մասին» օրենքի 1-ին և 2-րդ հոդվածների համաձայն՝ սահմանված են «ստանդարտացում, ստանդարտ, միջազգային ստանդարտ, տարածաշրջանային ստանդարտ (այդ թվում` եվրոպական և միջպետական),  ազգային ստանդարտ, եվրոպական ստանդարտ, միջպետական ստանդարտ, կազմակերպության ստանդարտ, ստանդարտացման կանոններ և ուղեցույցներ, տեխնիկական պայմաններ» հասկացությունները, իսկ «Տեխնիկական կանոնակարգման մասին» օրենքի 1-ին և 2-րդ հոդվածների համաձայն՝ սահմանված են «տեխնիկական կանոնակարգում,  տեխնիկական կանոնակարգ, սահմանված պահանջներ, տեխնիկական մասնագրեր (առանձնահատկություն),  արտադրանք, որակ» հասկացությունները:
        «Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
       «Նորմատիվ իրավական ակտերի մասին» օրենքի 9-րդ հոդվածի 1-ին մասի համաձայն՝ Նորմատիվ իրավական ակտի կարգավորումը չպետք է դուրս գա իր առարկայի շրջանակներից:
       Հարկ է նկատի ունենալ նաև, որ «Նորմատիվ իրավական ակտերի մասին» օրենքի 13-րդ հոդվածի 8-րդ մասի համաձայն՝ նորմատիվ իրավական ակտերում պետք է բացառվեն իրավական նորմերի անհիմն կրկնությունները և ներքին հակասությունները: 
        Ելնելով վերոգրյալից, Նախագծի դրույթներն անհրաժեշտ է ամբողջությամբ վերանայել՝ նախատեսելով այնպիսի կարգավորումներ, որոնք բխեն Նախագծի նախաբանում հղում տրված իրավական հիմքից և հանդիսանան Նախագծով ներկայացված իրավական ակտի կարգավորման առարկա:
        Նույն դիտողությունը վերաբերում է նաև Հավելվածի 22-րդ կետի կարգավորմանը, քանի որ վերջինս վերաբերում է տիեզերական սարքաշինության աշխատանքների կատարման ընթացքում անվտանգության ապահովման պայմանների և պահանջների սահմանմանը: Բացի այդ, վերանայման կարիք ունի «սարքաշինություն» եզրույթի կիրառումը, քանի որ վերջինս սահմանված չէ «Տիեզերական գործունեության մասին» օրենքով:
         2. Հավելվածի 1-ին կետում «Սույն կարգով սահմանվում են» բառերն անհրաժեշտ է փոխարինել «Սույն կարգով կարգավորվում են» բառերով, իսկ «այդ թվում՝ համապատասխանության գնահատման իրականացվող գործունեության հարաբերությունները» ձևակերպումը խմբագրել:
       3. Հավելվածի համարակալումն անհրաժեշտ է վերանայել՝ նկատի ունենալով, որ պահպանված չէ կետերի համարակալման հաջորդականությունը, մասնավորապես՝ 3-րդ կետին հաջորդում է 6-րդ կետը, իսկ 18-րդ կետին՝ 20-րդ կետը: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասի պահանջից, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով:
         4. Հավելվածի 11-րդ կետում անհրաժեշտ է հստակեցնել «Առաջնորդվելով պատվիրատուի որոշումներով» ձևակերպումը՝ նկատի ունենալով, որ պարզ չէ, թե առաջնորդվելն իրենից ինչ գործողություններ է ենթադրելու, իսկ ապտվիրատուն ինչի վերաբերյալ և ինչ որոշումներ է կայացնելու:
        5. Հավելվածի 12-րդ կետում հստակեցման կարիք ունի «պարբերաբար հստակեցնելով» անորոշ ձևակերպումը:
        Նույն նկատառումը վերաբերում է նաև Հավելվածում առկա այլ համանման անորոշ ձևակերպումներին և հասկացություններին, որոնք հստակեցման և պարզաբանման կարիք ունեն՝ որոշակիության սկզբունքից ելնելով:
        Ելնելով վերոգրյալից, Նախագիծը լրացուցիչ վերանայման և խմբագրման կարիք ունի:

